
Zəngəzur dəhlizi qlobal önəm daşıyır
ADA Universitetinin təşkilatçılığı ilə Şuşada ümummilli lider Heydər 

Əliyevin 100 illik yubileyinə həsr olunmuş “Böyük Avrasiya geosiyasətinin 
formalaşması: keçmişdən bu günə və gələcəyə” mövzusunda dördüncü 
beynəlxalq konfransda Pakistanın Cənubi Asiya və Beynəlxalq Araşdırmalar 
Mərkəzinin nümayəndəsi Mahmud Həsən xanın Zəngəzur dəhlizi ilə bağlı 
fikirlərinə münasibət bildirən dövlətimizin başçısı bu layihənin böyük 
potensiala malik olduğunu vurğulayıb. Azərbaycan lideri bu  yolun Çin, 
Qırğızıstan və Özbəkistan arasında yaradılan dəmiryolu marşrutunun davamı 
kimi mühüm önəm daşıdığını, “Bir kəmər, bir yol” layihəsinin və ya Şimal-
Cənub dəhlizinin tərkib hissəsi ola biləcəyini qeyd edib. Prezident İlham Əliyev 
daha sonra deyib: “Naxçıvan ərazisindən İranın dəmir yolu ilə bağlantısı var və 
bu marşrutla Fars körfəzi istiqamətində yüklər daşına bilər. Zəngəzur dəhlizi, 
sadəcə, Azərbaycan və Ermənistan üçün deyil, hesab edirəm ki, bu layihənin 
qlobal səviyyədə əhəmiyyəti var. Çünki biz daha böyük həcmdə yüklərin 
olmasını gözləyirik və marşrutlar nə qədər çox olsa, bir o qədər yaxşıdır”.

Ölkə rəhbəri həmin suala cavabın-
da, həmçinin işğal dövründə ermənilər 
tərəfindən sökülüb daha sonra satılan, 
Füzulidən =əngilana və demək olar ki, 
Ermənistanla sərhədə qədər uzanan 
Azərbaycan dəmir yolunun inşasının 
gələn il tamamlanacağını da diqqətə 
çatdırıb. Dövlətimizin başçısı, eyni za-
manda, Ermənistan ərazisindən keçən 
40 kilometrdən bir az artıq olan dəmir 
yolu xəttinin inşasının reallaşacağı təq-
dirdə bunun beynəlxalq layihə olacağı-
nı deyib. 

Prezident İlham Əliyevin sözləri ilə 
desək, əgər Ermənistan bu layihə qar-
şısında süni maneələr yaradacaqsa, o 
zaman bundan yalnız uduzacaq. Çünki 
hazırda ölkəmizin Gürcüstan, Türkiyə 
və Rusiya vasitəsilə Qara dəniz liman-
larına çıxışı var, digər tərəfdən İran əra-
zisindən də istifadə edilir. Ermənistanın 
isə belə bir fiziki bağlantısı yoxdur.

Yeri gəlmişkən, bir daha xatırladaq 
ki, ikinci Qarabağ savaşında qazanılan 
ədalətli tarixi qələbədən sonra imzala-
nan 2020-ci il 10 noyabr tarixli üçtərəf-
li Bəyannamədə Azərbaycanın Qərb 
bölgələri ilə Naxçıvan Muxtar Res-
publikası arasında nəqliyyat əlaqələri-
nin təhlükəsizliyinin reallaşdırılmasını 
nəzərdə tutan =əngəzur dəhlizinin açıl-
ması öz ifadəsini tapıb. Başqa sözlə, 
həmin sənəd respublikamızın Qərb 
hissəsi ilə Ermənistanın ərazisindən 
keçərək nəqliyyat əlaqəsi yaradacaq 
bu dəhlizin Mərkəzi Asiya və &ənubi 
Qafqaz, Avropa və Asiya arasında olan 
iqtisadi əməkdaşlığın yaranmasında 

və inkişaf etdirilməsində həlledici rolu-
nu şərtləndirib.

=əngəzur dəhlizinin Orta Dəhlizə 
inteqrasiya ediləcəyi də nəzərdə tutu-
lub. Belə halda Azərbaycan ərazisin-
dən illik təxminən 35 milyon ton yükün 
daşınmasına imkan yaranıb. Prezident 
İlham Əliyev bununla bağlı Şuşa kon-
fransında deyib: “Orta Dəhliz layihəsi 
tərəfimizdən tam dəstəklənir və onun 
nəhəng potensialı var. Burada anla-
maq lazımdır ki, biz yalnız yük daşıma-
ları üçün tranzit marşrutu olmamalıyıq. 
Biz bu imkandan istifadə edərək, mar-
şrutboyu biznes fəaliyyətini stimullaş-
dırmalıyıq. Orta Dəhlizin tərkib hissəsi 
olan ölkələr yalnız tranzitdən gəlirin 
əldə olunması ilə kifayətlənməməlidir-
lər. Bu fürsətdən yerli istehsalın stimul-
laşdırılmasında istifadə edilməlidir”. 

Sözügedən infrastrukturun digər bir 
iqtisadi əhəmiyyəti isə Mərkəzi Asiya 
ölkələrinin bu yeni nəqliyyat dəhlizin-
dən gələcəkdə istifadəsi ilə bağlıdır. 
Başqa sözlə, =əngəzur dəhlizi “Aşqa-
bad müqaviləsi” adı ilə tanınan anlaş-
maya qoşulan ölkələrinin Avropaya 
reinteqrasiyası üçün əlverişli şərait 
yaradır. Adıçəkilən  müqavilə də Türk-
mənistan, Özbəkistan, Qazaxıstan, 
İran, Oman, Hindistan və Pakistan ara-
sında Avrasiya regionunda nəqliyyat 
əlaqələrinin inkişafını gerçəkləşdirmək 
məqsədi daşıyır.

Prezident İlham Əliyevin vurğula-
dığı kimi, Azərbaycan Mərkəzi Asiya 
ölkəsi deyil. Amma tarixi və mədə-
ni əlaqələrlə, indi isə daha çox siyasi 

əlaqələrlə Mərkəzi Asiya ilə sıx bağ-
lıdır. Azərbaycanla Mərkəzi Asiya 
ölkələri arasında fəal dialoqun möv-
cudluğu da bunun bariz ifadəsidir. Bu, 
çox müsbət dinamikadır. Belə bir şəra-
itin isə Mərkəzi Asiya və Azərbaycanın 
gələcəkdə, ilk növbədə, nəqliyyat, təh-
lükəsizlik məsələləri baxımından daha 
çox inteqrasiyalaşmasına önəmli təsir 
göstərər. “Çünki Mərkəzi Asiya ölkələri 
üçün nəqliyyat, təhlükəsizlik məsələlə-
ri və ixrac bazarlarına çıxış bu gün bir 
müddət əvvəl olduğundan daha çox 
əhəmiyyət kəsb edir. Bunun niyə belə 
olduğu başa düşüləndir. Burada artıq 
müasir nəqliyyat infrastrukturuna–də-
mir yolu, dəniz limanları, ;əzərdə ən 
böyük donanma, eləcə də yeri gəlmiş-
kən, Qara dənizdə gəmilərin sayının 
artması kimi imkanlara malik dost ölkə 
– Türkiyə var.

Hazırda Azərbaycan rəhbərliyi 
Mərkəzi Asiya ilə respublikamız arasın-
da regional əməkdaşlığa töhfə vermək 
üçün ciddi səy göstərir. Azərbaycanın 
Özbəkistan, Qazaxıstan, Qırğızıstan 
və Türkmənistan kimi Mərkəzi Asiya 
ölkələri ilə, Türkiyə ilə birlikdə Türk 
Dövlətləri Təşkilatında olması da bu-
nun bariz ifadəsidir. 

=əngəzur dəhlizindən söz düşmüş-
kən, dövlətimizin başçısı konfransda  
“Bir kəmər, bir yol” təşəbbüsü haqqında 
da fikirlərini bildirib. Ölkə rəhbəri Azər-
baycan tərəfindən bu təşəbbüsünün 
hər zaman dəstəkləndiyini vurğulayıb. 
Qeyd edib ki, hazırda bu layihənin mü-
hüm hissəsi hesab olunan Azərbaycan 
indiyədək öz üzərinə düşən işi yük-
sək səviyyədə yerinə yetirib, nəqliyyat 
infrastrukturu müasirləşdirilib. Eyni 
zamanda, Mərkəzi Asiya tərəfindən 
ölkəmizin infrastrukturundan istifadə 
etməyə böyük maraq yaranıb  var və 
ötən ilin sonunda Çin, Qırğızıstan, Öz-
bəkistan və ;əzər arasında yeni dəmir 
yolu əlaqəsinin qurulmasına başlanılıb. 

“Bir kəmər, bir yol” layihəsi Qərb və 
Şərq arasında yaradılacaq ticarət nəq-
liyyat xəttinin diversifikasiyalaşmasın-
da mühüm bir addımdır. Avropa İttifaqı-
nın (Aİ) Çin ilə olan ticarət əlaqələrinə 
nəzər yetirsək, bu aydın nəzərə çarpır.  
Son illərdə Qərb və Şərq arasındakı 
ticarət əlaqələri mənfi xarici təsirlərə 
baxmayaraq inkişaf edir. Buna uyğun 
olaraq, =əngəzur dəhlizinin bu ticarət 
xətti üzərində yerləşməsi və səmərəli 
nəqliyyat koridoru olması Azərbayca-
nın, o cümlədən digər region ölkələ-
rinin 600 milyard avroya çatan ticarət 
əlaqələrində pay sahibi olmağa imkan 
yaradır. Bundan əlavə, Aİ və Mərkəzi 
Asiya ölkələri arasında ticarət əlaqələ-
ri 20-30 milyard avro ətrafında dəyişir. 
Təkcə bu göstərici =əngəzur dəhlizinin 
region ölkələrinin ticarət əlaqələrində 
alternativ nəqliyyat dəhlizi olması ilə 
iqtisadi əhəmiyyət daşımasını deməyə 
əsas verir.

Vaqif BİNYƏ7OöLU,  
“Xalq qəzeti”

Özbəkistandakı Heydər Əliyev adına Azərbaycan Mədəniyyət Mərkəzi 
(AMM), Nizami adına Daşkənd Dövlət Pedaqoji Universiteti (DDPU) və 
“Özbəkistan-Azərbaycan” Dostluq Cəmiyyətinin birgə təşkilatçılığı ilə bu 
ali təhsil ocağında Heydər Əliyevin 100 illik yubileyinə həsr olunan “Heydər 
Əliyev – Azərbaycan və Özbəkistan arasındakı dostluq və strateji tərəfdaşlıq 
münasibətlərinin banisi” adlı beynəlxalq konfrans keçirilib. 

Ulu öndər özbək xalqının 
unudulmaz dostudur 

Konfrans iştirakçıları əvvəl ulu öndə-
rin Mədəniyyət Mərkəzinin qarşısındakı 
abidəsinin önünə gül qoyublar. Sonra 
Heydər Əliyevə həsr olunan foto və nəşr 
sərgisi ilə tanış olublar. 

Nizami adına Daşkənd Dövlət Pe-
daqoji Universitetinin rektoru, professor 
Abduqaႇor Qırğızbayev Heydər Əliyev 
şəxsiyyətinin böyüklüyündən söz açıb. 
Onun təkcə Azərbaycanda deyil, Özbə-
kistanda da çox böyük və dəyərli şəxsiy-
yət olduğunu bildirib. 

AMM-nin direktoru Samir Abbasov 
ulu öndərin rəhbərliyi dövründə xalqımı-
zın maraqlarını  və  gələcəyini düşün-
məsini, Türk dünyası ilə bağlı fikirlərini, 
Özbəkistanla əlaqələrin və əməkdaşlığın 
qurulmasında və inkişafında xidmətlərini 
qeyd edib.

Özbəkistan Millətlərarası Münasibət-
lər və ;arici Ölkələrlə Dostluq Əlaqələri 
Komitəsi sədrinin müavini =afarbek Ax-
medov,  Mirzə Uluqbek adına Özbəkistan 
Milli Universitetinin professoru, fəlsəfə 
elmləri doktoru &əmilə Şermuhamedova 
Azərbaycanla münasibətlərin daim Öz-
bəkistan üçün prioritet olduğunu, Heydər 
Əliyev tərəfindən möhkəm təməli qoyu-
lan münasibətlərimizin bu gün onun la-
yiqli davamçısı, Azərbaycan Prezidenti 
İlham Əliyev və Özbəkistan Prezidenti 
Şavkat Mirziyoyev tərəfindən uğurla da-
vam etdirildiyini vurğulayıblar.

Azərbaycan Milli Məclisinin deputatı, 

akademik Nizami &əfərov, Özbəkistan Ali 
Məclisinin deputatı Gülbahor Səidqəniye-
va Heydər Əliyevin ictimai-siyasi fəaliy-
yətindən, iki qardaş respublika arasında 
həm sovet dövründə, həm də müstəqillik 
illərində münasibətlərin qurulması və in-
kişafındakı rolundan söz açıblar.

Bakı Dövlət Universitetinin Arxeologi-
ya və Etnoqrafiya kafedrasının müdiri, 
dosent Kərəm Məmmədov, Nizami adına 
DDPU-nun  professoru, tarix elmləri dok-
toru  Abrar Həzrətqulov və tərcüməçi alim 
Babaxan Şərif Heydər Əliyevin Azərbay-
canın dövlətçilik tarixində, ictimai-siya-
si həyatında, daxili-xarici siyasətində, 
mədəniyyətində, elmində, dövlətlərimiz 
arasındakı münasibətlərdə müstəsna 
xidmətlərinə dair məruzələr ediblər. 

Konfransın aktiv təşkilatçıları və iş-
tirakçılarına Özbəkistan Millətlərarası 
Münasibətlər və ;arici Ölkələrlə Dostluq 
Əlaqələri Komitəsinin və “Özbəkistan- 
Azərbaycan” Dostluq &əmiyyətinin  Fəxri 
diplomları təqdim edilib. 

Tədbirdə universitetin “Altın miras” 
ansamblının üzvləri özbək və Azərbay-
can musiqilərini ifa ediblər. 

Azərbaycanın və Özbəkistanın xalq 
artisti Gülyanaq Məmmədova Azərbay-
can və özbək mahnılarını səsləndirib.  

4ulu .ƏNGƏRLİ 
Daşkənd

Gürcü dilində “Heydər Əliyev – 100”  
kitabı Tbilisidə hədiyyə edilib 

Azərbaycan Diasporla İş üzrə Dövlət Komitəsinin əməkdaşları Gürcüstana 
səfər çərçivəsində Tbilisidə Türkiyənin Yunus Əmrə İnstitutunun qonağı 
olublar. İnstitut 2012-ci ildən bəri Tbilisidə təhsil və mədəniyyətlə  bağlı geniş 
fəaliyyət göstərir. Bu qurum hər il konfranslar, simpoziumlar, xalq oyunları, 
seminarlar, müsabiqələr, sənət kursları təşkil edir, filmlər, konsertlər nümayiş 
etdirir, sərgilər, xüsusi günlərlərlə bağlı tədbirlər, türk mətbəxinin təbliğini 
həyata keçirir.

Diasporla İş üzrə Dövlət Komitəsi-
nin əməkdaşları qurum adından Yunus 
Əmrə İnstitutunun  kitabxanasına gürcü 
dilində işıq üzü görmüş “Heydər Əliyev 
– 100” kitabını hədiyyə ediblər. Kitab 
“Heydər Əliyev ili” çərçivəsində Diaspor-
la İş üzrə Dövlət Komitəsinin dəstəyi və 
Tbilisidəki “Alyans” Gənclər Birliyinin la-
yihəsi əsasında hazırlanıb.   

Görüşdə institutun direktoru &an 
Güray Azərbaycan dövlətinin qurucusu 
və memarı, görkəmli siyasət və dövlət 
xadimi, ulu  öndər Heydər Əliyevin ic-
timai-siyasi fəaliyyətinə böyük dəyər 
verdiyini, onunla bütün türk dünyasının 
qürur duyduğunu bildirib. Onun sözlə-
rinə görə, gürcü xalqı da türk xalqları 
kimi, Azərbaycanın böyük oğlu, dünya 
şöhrətli siyasi xadim Heydər Əliyevin 
xatirəsini əziz tutur, onu Gürcüstanın 
böyük dostu, qayğıkeşi hesab edir-
lər. Bu ölkənin istər yuxarı hakimiyyət 
orqanlarında təmsil olunanlar, istərsə 
də sadə xalqın nümayəndələri ulu ön-
dərin bir sıra enerji layihələrinə Gürcüs-
tanı da cəlb etməsini daim minnətdarlıq 
hissi ilə xatırlayırlar.

Direktor Heydər Əliyevin diaspor 
quruculuğu, türk dövlətlərinin bir araya 
gəlməsi istiqamətində göstərdiyi misil-
siz xidmətlərə diqqət çəkib. Görüşdə 

eyni zamanda, Azərbaycan dövlətinin 
diaspor siyasəti, komitənin fəaliyyət is-
tiqamətləri, Türkiyənin ;aricdə Yaşayan 
Türklər və Əqrəba İcmaları ilə sıx əmək-
daşlıq, komitə sədri Fuad Muradovun 
Budapeştdəki Yunus Əmrə İnstitutunda 
çalışan türk və macar müəllimləri ilə gö-
rüşü, “bir millət, iki dövlət” prinsipi əsa-
sında birgə fəaliyyət barədə məlumat 
verilib.        

&ənab Güray əlavə edib ki, rəhbərlik 
etdiyi Yunus Əmrə İnstitutu Gürcüstan-
da, xüsusən paytaxt Tbilisidə çoxşaxə-
li fəaliyyət göstərməklə kifayətlənmir, 
Azərbaycanla da daim sıx əlaqə saxla-
yır, təşkil etdiyi tədbirlərə Azərbaycan 
nümayəndələri də  mütəmadi olaraq 
dəvət olunurlar. Azərbaycanın Diaspor-
la İş üzrə Dövlət Komitəsi isə həmişə 
institutun yanındadır. Komitə institutun 
kitabxanasına müəyyən qədər kitab hə-
diyyə edib. Ancaq bunlar azdır. İnstitut 
Azərbaycanın ayrı-ayrı qurum və təşki-
latlarının bu məsələdə daha çox yardım 
göstərəcəyinə ümid edir. 

Sonda institutla  Tbilisidəki “Alyans” 
Gənclər Birliyi arasında sıx əməkdaşlıq 
yaradılması barədə razılıq əldə olunub. 

P.ƏMİRCANOV,   
“Xalq qəzeti”

Azərbaycan Respublikası Nazirlər Kabinetinin Qərarı
ʋ  1�2          Bakı şəhəri,  3  may  2023-cü il
Azərbaycan Respublikası Nazir-

lər .abinetinin �����ci il �� sentyabr 
tarixli ��� nömrəli 4ərarı ilə təsdiq 
edilmiş “Azərbaycan Respublika-
sının dövlət sərhədindən buraxılış 
məntəqələrinin sayı və yerləşdiyi 
ərazilərin siyahısı”nda dəyişiklik 
edilməsi barədə

 Azərbaycan Respublikası Konsti-
tusiyasının 119-cu maddəsinin səkki-
zinci abzasını rəhbər tutaraq, Azərbay-

can Respublikasının Nazirlər Kabineti 
 qərara alır:

Azərbaycan Respublikası Nazirlər 
Kabinetinin 2021-ci il 10 sentyabr ta-
rixli  256 nömrəli Qərarı (Azərbaycan 
Respublikasının Qanunvericilik Toplu-
su, 2021, ʋ 9, maddə 1056� 2022, ʋ 
3, maddə 268, ʋ 5, maddə 542� 2023, 
ʋ 1, maddə 140) ilə təsdiq edilmiş 1 
nömrəli əlavə – “Azərbaycan Respub-
likasının dövlət sərhədindən buraxılış 

məntəqələrinin sayı və yerləşdiyi əra-
zilərin siyahısı”na aşağıdakı məzmunda 
13-3-cü hissə əlavə edilsin:

 “13-3. Laçın dövlət sərhədindən 
buraxılış məntəqəsi – Laçın rayonu 
(Malxələf kəndinin yaxınlığı), Azərbay-
can Respublikası ilə Ermənistan Res-
publikası arasında.”.

Əli Ə6Ə'OV,  
Azərbaycan Respublikasının  

Baş naziri

Müdafiə naziri Rusiya sülhməramlılarının 
yeni komandanı ilə görüșüb

Mayın 4-də Azərbaycan Respublikasının müdafiə naziri general-polkovnik 
Zakir Həsənov Azərbaycan ərazisində müvəqqəti yerləşdirilən Rusiya 
sülhməramlı kontingentinin yeni komandanı general-polkovnik Aleksandr 
Lentsovla görüşüb.
Nazirliyin mətbuat xidmətindən re-

daksiyamıza bildirilib ki, görüşdə Rusiya 
sülhməramlılarının müvəqqəti yerləş-

dirildiyi Qarabağ iqtisadi rayonundakı 
əməliyyat şəraiti müzakirə olunub.

“Xalq qəzeti”

“Anadolu Qartalı – 2023” 
taktiki-uçuş təlimi başlayıb

Türkiyə Respublikasının Konya 
şəhərində keçirilən “Anadolu Qartalı - 
2023” beynəlxalq taktiki-uçuş təliminin 
əsas mərhələsi başlayıb.

Təlimin ilkin mərhələsində təyin olun-
muş plana uyğun olaraq uçuşlar zamanı 
təhlükəsizlik qaydaları və qarşıya qoyu-
lan tapşırıqlar çatdırılıb.

Ssenariyə əsasən əvvəlcə şərti düş-
mənin hava hücumundan müdafiə va-
sitələri susdurulub.

Hava üstünlüyü əldə edildikdən son-
ra təyyarələrimiz müxtəlif döyüş təy-
yarələri ilə birgə şərti düşmənin hava 
məkanına daxil olaraq yuxarı hündürlük-
də döyüş manevrləri etməklə qarşı tərə-
fin yerüstü hədəflərinin məhv edilməsi 
üzrə tapşırıqları icra ediblər.

